
   

 
 

 

CONCURSO DE RELATOS E DE DEBUXOS «OS VALORES NO DEPORTE» 

Entidade organizadora: Club Ourense Baloncesto 

Entidades colaboradoras: Consellería de Educación, Ciencia, Universidades e Formación Profesional da 

Xunta de Galicia e Grupo Iberólica Renovables. 

1. Obxecto e finalidade 

O Club Ourense Baloncesto organiza o concurso de relatos e de debuxos «Os valores no deporte», coa 

colaboración da Consellería de Educación, Ciencia, Universidades e Formación Profesional da Xunta de 

Galicia e de Grupo Iberólica Renovables. 

O certame ten como finalidade fomentar entre o alumnado a reflexión e a creatividade arredor dos 

valores asociados á práctica deportiva, tales como o respecto, a igualdade, a inclusión, o esforzo, a 

cooperación, o compañeirismo, a empatía, a perseveranza, o xogo limpo ou a superación persoal. 

A participación da Consellería de Educación, Ciencia, Universidades e Formación Profesional ten carácter 

de entidade colaboradora, sen que teña a condición de entidade organizadora do certame. 

2. Persoas destinatarias 

Poderá participar o alumnado matriculado durante o curso 2026/2027 en centros educativos públicos, 

privados concertados e privados da provincia de Ourense, nas etapas educativas correspondentes ás 

categorías establecidas nestas bases. 

A participación será individual e cada persoa participante poderá presentar un único traballo. 

3. Categorías e modalidades 

Establécense as seguintes categorías: 

Categoría A. Educación Infantil: concurso de debuxo. 

Categoría B. Educación Primaria: concurso de relato. 

Categoría C. Educación Secundaria Obrigatoria: concurso de relato. 

A categoría de participación virá determinada pola etapa educativa na que estea matriculado o 

alumnado no momento de presentación do traballo. 

4. Tema dos traballos 

Todos os traballos deberán estar relacionados co lema «Os valores no deporte». 

Poderán abordar, entre outros, valores como o respecto, a igualdade, a inclusión, a cooperación, o 

traballo en equipo, o esforzo, a perseveranza, o compañeirismo, a empatía, o xogo limpo ou a 

superación persoal. 

5. Características e requisitos dos traballos 

5.1. Categoría de Educación Infantil: debuxo 

Os traballos deberán cumprir os seguintes requisitos: 



   

 
 

Ser orixinais, inéditos e elaborados integramente polo alumnado participante. 

Ter relación directa co tema do concurso. 

Poderán realizarse mediante calquera técnica plástica tradicional, como lapis, ceras, acuarela, 

rotuladores, colaxe ou outras similares. Non se admitirán traballos realizados total ou parcialmente 

mediante técnicas ou ferramentas dixitais, sen prexuízo da súa dixitalización ou fotografía para a súa 

presentación por correo electrónico. 

O tamaño máximo será o formato A4 (21 × 29,7 cm). 

Cada participante poderá presentar un único debuxo. 

5.2. Categorías de Educación Primaria e Educación Secundaria Obrigatoria: relato 

Os relatos deberán: 

Ser orixinais, inéditos e de autoría propia do alumnado participante. 

Estar relacionados co tema do concurso. 

Ter unha extensión máxima, incluído o título, de: 

500 palabras para Educación Primaria. 

1.000 palabras para Educación Secundaria Obrigatoria. 

Estar redactados en galego. 

Cada participante poderá presentar un único relato. 

Os traballos deberán ser elaborados persoalmente polo alumnado. Non se admitirán traballos xerados 

total ou parcialmente mediante ferramentas de intelixencia artificial xerativa, sen prexuízo do uso de 

ferramentas ordinarias de corrección ortográfica ou edición. 

6. Forma de presentación 

Os traballos poderán presentarse por calquera dos seguintes medios: 

1. Presencialmente: 

Na sede do Club Ourense Baloncesto, situada no pavillón Paco Paz, Finca Sevilla, oficinas do Club 

Ourense Baloncesto, 32005 Ourense. 

Os relatos poderán presentarse impresos ou manuscritos. Os relatos manuscritos deberán ser 

claramente lexibles para poder ser valorados polo xurado. Aqueles traballos cuxa lectura non sexa 

posible por falta de lexibilidade quedarán excluídos do concurso. 

Os debuxos presentaranse no seu formato orixinal. 

2. Por correo electrónico: 

Os traballos enviaranse a info@clubourensebaloncesto.com. 

Os relatos admitiranse en formato PDF ou nun ficheiro de texto editable. 

Os debuxos enviaranse mediante unha copia dixitalizada ou unha fotografía en formato PDF, JPG ou 

PNG que permita a súa correcta visualización. O orixinal deberá conservarse ata a resolución do 

concurso e poderá ser solicitado pola organización no caso de resultar premiado. 

No asunto do correo indicarase: «Concurso Os valores no deporte – categoría de participación (A, B ou 

C)». 

Todos os traballos deberán ir acompañados da ficha de inscrición incluída como anexo I, debidamente 

cuberta. No caso das persoas menores de idade, a inscrición deberá incluír, ademais, a autorización 

asinada polo seu pai, nai ou representante legal. As persoas participantes maiores de idade poderán 

formalizar directamente a súa inscrición, a aceptación das bases e as autorizacións correspondentes. 

Este requisito será aplicable tanto aos traballos presentados de forma presencial como aos enviados por 

correo electrónico ou a través do centro educativo. 

7. Prazo de presentación 

O prazo para a presentación de traballos finalizará o 30 de novembro de 2026. 

No caso da presentación electrónica, poderán enviarse ata as 23:59 horas desa data. 

Para a entrega presencial, atenderase ao horario de apertura da sede do Club Ourense Baloncesto 

indicado no apartado anterior. 

Non se admitirán traballos recibidos fóra de prazo. 

8. Xurado 

A valoración dos traballos corresponderá a un xurado integrado por representantes da entidade 

organizadora e das entidades colaboradoras, así como por persoas vinculadas aos ámbitos educativo, 

deportivo, artístico ou literario. 

A composición definitiva do xurado farase pública con anterioridade á resolución do certame. 

9. Criterios de valoración 

O xurado realizará unha valoración global dos traballos atendendo a estes criterios: 

9.1. Categoría de debuxo 

Valorarase: 

A adecuación ao tema e a capacidade para reflectir os valores vinculados ao deporte. 

A orixinalidade e a creatividade. 

A capacidade expresiva do traballo. 

9.2. Categorías de relato 

Valorarase: 

A adecuación ao tema e a capacidade para transmitir os valores vinculados ao deporte. 

A orixinalidade e a creatividade. 



   

 
 

A calidade narrativa e a coherencia do relato. 

A claridade e a corrección na expresión escrita. 

10. Ditame do concurso 

O ditame do xurado comunicaráselles ás persoas premiadas, aos seus representantes legais e, de ser o 

caso, aos centros educativos correspondentes antes do venres 11 de decembro. 

Así mesmo, poderá facerse público a través da páxina web, das redes sociais e das demais canles de 

comunicación do Club Ourense Baloncesto. 

O xurado poderá declarar deserto calquera dos premios cando considere que os traballos presentados 

non alcanzan unha calidade suficiente ou non se axustan ás presentes bases. 

As decisións do xurado en relación coa valoración dos traballos serán definitivas. 

11. Premios 

Establécense os seguintes premios: 

Categoría A. Educación Infantil – Debuxo 

Primeiro premio: bono de 200 euros en La Librería + 2 abonos para a tempada 2026/2027. 

Segundo premio: bono de 50 euros en La Librería + 2 abonos para a tempada 2026/2027. 

Terceiro premio: camiseta oficial do COB + 2 abonos para a tempada 2026/2027. 

Categoría B. Educación Primaria – Relato 

Primeiro premio: Bono 200 euros material deportivo +  2 abonos do COB para a tempada 2026/2027. 

Segundo premio: bono de 50 euros en La Librería + 2 abonos para a tempada 2026/2027. 

Terceiro premio: camiseta oficial do COB + 2 abonos para a tempada 2026/2027. 

Categoría C. Educación Secundaria Obrigatoria – Relato 

Primeiro premio: Bono 200 euros material deportivo + 2 abonos do COB para a tempada 2026/2027. 

Segundo premio: bono de 50 euros en La Librería + 2 abonos para a tempada 2026/2027. 

Terceiro premio: camiseta oficial do COB + 2 abonos para a tempada 2026/2027. 

Os premios son persoais e non poderán ser trocados polo seu valor económico, agás que se estableza 

expresamente outra cousa. 

12. Acto de entrega de premios 

A entrega de premios está prevista durante o descanso do partido que enfrontará o Club Ourense 

Baloncesto e o Bueno Arenas Albacete Basket, que se celebrará o 19 de decembro de 2026. 

Esta data poderá modificarse por razóns relacionadas co calendario deportivo, causas organizativas ou 

circunstancias de forza maior. 



   

 
 

Todas as persoas participantes e unha persoa acompañante por cada participante serán convidadas ao 

acto de entrega de premios e ao partido, de acordo coas condicións de organización e acceso 

establecidas polo Club Ourense Baloncesto. 

13. Propiedade intelectual 

A autoría e os dereitos de propiedade intelectual dos traballos presentados corresponderán en todo 

momento aos seus autores e autoras. 

A participación no concurso implicará a autorización ao Club Ourense Baloncesto, con carácter gratuíto 

e non exclusivo, para reproducir, expoñer, publicar e difundir os traballos premiados, exclusivamente 

con fins relacionados coa comunicación, difusión e promoción do concurso e das súas sucesivas 

edicións. 

A difusión poderá realizarse a través da páxina web do club, das redes sociais, dos medios de 

comunicación, de exposicións e das demais canles vinculadas á actividade, facendo constar, cando 

proceda, a autoría do traballo. 

14. Dereitos de imaxe 

A participación no concurso non implicará, por si mesma, a autorización para a captación ou difusión da 

imaxe das persoas participantes. 

A toma e difusión de fotografías, vídeos ou outras gravacións realizadas con motivo do concurso, 

especialmente durante o acto de entrega de premios, requirirá o consentimento correspondente. No 

caso de participantes menores de 14 anos, ese consentimento deberá ser outorgado polo seu pai, nai ou 

representante legal. As persoas participantes maiores de 14 anos poderán prestar directamente o seu 

consentimento, de conformidade coa normativa vixente en materia de protección de datos. 

A autorización deberá indicar as finalidades e os medios a través dos cales poderán difundirse as imaxes 

e solicitarase de forma expresa e diferenciada respecto da aceptación das presentes bases. A negativa a 

autorizar a captación ou difusión de imaxes non afectará á participación no concurso nin, de ser o caso, 

á obtención ou entrega de premios. 

15. Protección de datos persoais 

Os datos persoais facilitados serán tratados polo Club Ourense Baloncesto, como entidade organizadora 

e responsable do tratamento, coa finalidade de xestionar a participación no concurso, realizar as 

comunicacións necesarias coas persoas participantes ou cos seus representantes legais e xestionar a 

concesión e entrega dos premios. 

Recolleranse unicamente os datos necesarios para estas finalidades e non se comunicarán a terceiros, 

agás cando exista unha obriga legal. 

Os datos conservaranse durante o tempo necesario para a organización e resolución do concurso e, 

posteriormente, durante os prazos legalmente esixibles. 

As persoas interesadas poderán exercer os seus dereitos de acceso, rectificación, supresión, oposición, 

limitación do tratamento e, cando proceda, portabilidade, dirixíndose a 

info@clubourensebaloncesto.com. Así mesmo, poderán presentar unha reclamación ante a Axencia 

Española de Protección de Datos. 



   

 
 

O tratamento dos datos realizarase de conformidade co Regulamento (UE) 2016/679, do 27 de abril de 

2016 (RXPD), e coa Lei orgánica 3/2018, do 5 de decembro, de protección de datos persoais e garantía 

dos dereitos dixitais. 

A Consellería de Educación, Ciencia, Universidades e Formación Profesional non terá a consideración de 

responsable do tratamento pola súa mera condición de entidade colaboradora, agás que participe 

efectivamente nalgún tratamento de datos, caso no que deberá determinarse previamente o réxime 

correspondente. 

16. Aceptación das bases e incidencias 

A participación no concurso implica a aceptación íntegra das presentes bases. 

As cuestións organizativas ou incidencias non previstas nelas serán resoltas polo Club Ourense 

Baloncesto, como entidade organizadora, oído o xurado cando a cuestión afecte á valoración dos 

traballos ou ao ditame do concurso. 

O Club Ourense Baloncesto poderá adoptar as medidas necesarias para garantir o correcto 

desenvolvemento do certame. 

 

 

 

 

 

 

 

 

 

 

 

 

 

 

 

 

 

 

 



   

 
 

ANEXO 1 

 

FICHA DE INSCRICIÓN E AUTORIZACIÓN NO CONCURSO DE RELATOS E DE DEBUXOS «OS VALORES NO DEPORTE» 

 

1. DATOS DA PERSOA PARTICIPANTE 

Nome e apelidos: __________________________________________ 

Data de nacemento: ____ / ____ / ______ 

Centro educativo: __________________________________________ 

Localidade: _______________________________________________ 

Curso: ___________________________________________________ 

Categoría de participación: 

☐ Educación Infantil – Debuxo 

☐ Educación Primaria – Relato 

☐ Educación Secundaria Obrigatoria – Relato 

Título do traballo: _________________________________________ 

 

2. DATOS DE CONTACTO 

No caso dunha persoa participante menor de idade: 

Nome e apelidos: __________________________________________ 

Teléfono de contacto: ______________________________________ 

Correo electrónico: ________________________________________ 

No caso dunha persoa participante maior de idade: 

Teléfono de contacto: ______________________________________ 

Correo electrónico: ________________________________________ 

 

3. INSCRICIÓN, ACEPTACIÓN DAS BASES E DIFUSIÓN DO TRABALLO 

No caso dunha persoa participante menor de idade: 

D./D.ª ______________________________________, como pai, nai ou representante legal da persoa participante 
indicada nesta ficha, 

AUTORIZO a súa participación no concurso de relatos e de debuxos «Os valores no deporte», organizado polo Club 
Ourense Baloncesto, e declaro coñecer e aceptar integramente as bases do certame. 

No caso dunha persoa participante maior de idade: 

D./D.ª ______________________________________, como persoa participante 

SOLICITO a miña inscrición no concurso de relatos e de debuxos «Os valores no deporte», organizado polo Club 
Ourense Baloncesto, e declaro coñecer e aceptar integramente as bases do certame. 

En ambos os casos, declárase que o traballo presentado é orixinal, inédito e de autoría propia da persoa 
participante, e que cumpre os requisitos establecidos nas bases. 

De conformidade coas ditas bases, AUTORÍZASE o Club Ourense Baloncesto, con carácter gratuíto e non exclusivo, a 
reproducir, expoñer, publicar e difundir o traballo presentado a través da súa páxina web, das redes sociais, dos 
medios de comunicación, de exposicións e das demais canles vinculadas á comunicación e promoción do concurso. 

Esta autorización non supón a cesión da autoría nin da titularidade dos dereitos de propiedade intelectual sobre o 
traballo e limítase ás finalidades relacionadas co desenvolvemento, a comunicación e a difusión do certame. 

Cando proceda, a publicación do traballo fará constar a súa autoría nos termos establecidos nas bases e tendo en 
conta a idade da persoa participante. 



   

 
 

 

4. PROTECCIÓN DE DATOS PERSOAIS 

Responsable do tratamento: 

[Denominación social completa do Club Ourense Baloncesto] 

[NIF] 

[Enderezo] 

[Correo electrónico de contacto en materia de protección de datos] 

Finalidade do tratamento: 

Xestionar a participación no concurso «Os valores no deporte», comprobar o cumprimento das súas bases, 
contactar coas persoas participantes e cos seus representantes legais, xestionar a valoración e o ditame do 
concurso, organizar a entrega de premios e, cando exista a correspondente autorización, difundir os traballos ou as 
imaxes relacionados co certame. 

Base xurídica: 

A xestión da participación no concurso e o consentimento da persoa representante legal naqueles tratamentos que 
o requiran. 

Destinatarios: 

Os datos non serán comunicados a terceiros, agás cando resulte necesario para a organización e o 
desenvolvemento do concurso ou exista unha obriga legal. A eventual publicación de nomes, traballos ou imaxes 
realizarase unicamente nos termos previstos nas bases e nas autorizacións outorgadas. 

Prazo de conservación: 

Os datos conservaranse durante o tempo necesario para xestionar o concurso e atender as posibles 
responsabilidades derivadas da súa organización, sen prexuízo dos prazos legais que resulten aplicables. 

Dereitos: 

As persoas interesadas poderán exercer os dereitos de acceso, rectificación, supresión, oposición e limitación do 
tratamento, así como aqueloutros que lles correspondan, dirixíndose a [correo electrónico/enderezo postal]. 

Así mesmo, poderán presentar unha reclamación ante a Axencia Española de Protección de Datos cando consideren 
que o tratamento dos seus datos non se axusta á normativa vixente. 

A Consellería de Educación, Ciencia, Universidades e Formación Profesional participa no certame como entidade 
colaboradora e non como entidade organizadora, polo que non terá a consideración de responsable do tratamento 
dos datos recollidos mediante esta ficha, agás respecto daqueles tratamentos que puidese realizar directamente, 
dos que informaría de forma específica. 

 

☐ Declaro ter lido a información relativa ao tratamento de datos persoais. 

 

5. SINATURA 

Lugar: _________________________________________________ 

Data: ____ de __________________________ de 2026 

Sinatura: 

Nome e apelidos: __________________________________________ 

Condición na que asina: 

☐ Pai, nai ou representante legal da persoa participante. 

☐ Persoa participante maior de idade. 


